
 

 

Santiago de Compostela, 30 de abril de 2026 
 
 

Este apoio súmase ao que mantén tamén co Monbus Obradoiro  
 

HM Hospitales consolida a súa aposta polo deporte 

de Santiago coa renovación do convenio  

coa S.D. Compostela  
 

 Esta é a décimo segunda tempada que o Grupo hospitalario subscribe unha alianza 
co club de fútbol, que contempla o patrocinio e a atención sanitaria dos xogadores e 
corpo técnico 

 Ao acto de renovación do acordo asistiron a directora médica de HM Hospitais en 
Santiago, Dra. Xema Castiñeiras, e o xerente da entidade deportiva, Miguel Fernández 

HM Hospitales renovou un ano máis o seu patrocinio coa S.D. Compostela, unha 
colaboración que se iniciou hai doce tempadas e que se veu levando a cabo de 
xeito ininterrompido ata a actualidade. Alén de ser un dos patrocinadores oficiais 
do club, HM Hospitales tamén se encarga da atención sanitaria dos xogadores e 
do corpo técnico. 

Para formalizar este acordo o xerente do club compostelán, Miguel Fernández, 
reuniuse esta mañá coa directora médica de HM Hospitales en Santiago,  
a Dra. Gema Castiñeiras, nun encontro no que, alén de subscribir o convenio, 
tiveron a oportunidade de intercambiar opinións sobre a traxectoria que ambas as 
entidades veñen compartindo desde hai máis dunha década. 

A Dra. Gema Castiñeiras subliñou a importancia que o deporte ten para  
HM Hospitales en todos os territorios nos que está presente, “trátase dun hábito 
saudable e imprescindible que non fai senón remar a favor da saúde das persoas, 
especialmente durante as etapas de crecemento. Por iso, este tipo de acordos son 
tan necesarios, porque estamos a unir saúde e deporte, a través duns xogadores 
que son o espello no que se miran tantos nenos e mozos, neste caso da contorna 
de Santiago”. 

Pola súa banda, Miguel Fernández subliñou que “para a SD Compostela, contar co 
respaldo dun grupo líder no ámbito sanitario e con tanta experiencia no sector, 
como é HM Hospitales, supón un motivo de orgullo e de tranquilidade. Sabemos 
que os nosos xogadores están nas mellores mans cando sofren unha lesión, como 
nolo levan demostrando durante todas estas tempadas traballando xuntos. Sempre 
recibimos un servizo de excelencia nos centros médicos de HM Hospitales, grazas 



 

 

ao seu equipo profesional de referencia e á súa innovación tecnolóxica en 
Sanidade”. 

O acordo coa S.D. Compostela súmase ao que tamén se mantén co Monbus 
Obradoiro, o que vén referendar o compromiso deste Grupo hospitalario co deporte 
local. Desta forma, continúa sendo patrocinador oficial dos principais equipos 
composteláns, tanto de fútbol como de baloncesto, e seguirá sendo o responsable 
dos recoñecementos médicos e a cobertura sanitaria dos xogadores e corpo 
técnico de ambos os dous clubs. 


